
Nd. 409. Frumvarp til laga [165. mál]
um atvinnuleysistryggingar.

(Lagt fyrir Alþingi á 75. löggjafarþingi, 1956.)

1. gr.
Stofna skal atvinnuleysistryggingasjóð. Stofnfé sjóðsins er verðlækkunarskatts-

hluti samkvæmt lögum nr. 42 14. apríl 1943, sem er í vörzlum Tryggingastofnunar-
innar við gildistöku laga þessara.

Árlegar tekjur atvinnuleysistryggingasjóðs eru þessar:
a. Iðgjöld atvinnurekenda samkvæmt 5. grein.
b. Framlag frá sveitarfélögum samkvæmt 11. grein.
c. Framlag úr ríkissjóði samkvæmt 12. grein.

Tekjur samkvæmt stafliðum a.-C. skulu færðar á sérreikning verkalýðsfélag-
anna við sjóðinn, sbr. þó 7. gr. 3. mgr.

2. gr.
Stjórn atvinnuleysistryggingasjóðs skipa 7 menn, einn tilnefndur af Alþýðu-

sambandi Islands, einn tilnefndur af Vinnuveitendasambandi Íslands og 5 kosnir af
sameinuðu Alþingi með hlutfallskosningu. Varamenn skulu vera jafnmargir og aðal-
menn og valdir með sama hætti og þeir. Skipun stjórnarinnar fer fram eftir gildis-
töku laga þessara og síðan að loknum hverjum almennum alþingiskosningum.

Ráðherra skipar formann og varaformann sjóðsstjórnar úr hópi þeirra aðal-
manna, sem valdir eru af sameinuðu Alþingi.

Ráðherra ákveður þóknun stjórnarnefndarmanna.

3. gr.
Tryggingastofnun ríkisins annast reikningshald og daglega afgreiðslu atvinnu-

leysistryggingasjóðs og skal sjóðurinn vera í vörzlum hennar. Handbært fé sjóðsins
skal Tryggingastofnunin ávaxta eftir því sem við verður komið í lánsstofnunum á
þeim stöðum, þar sem fé sjóðsins fellur til. Ef handbært fé verður meira en ætla má
nauðsynlegt til greiðslu bóta samkvæmt lögum þessum, er stjórn sjóðsins heimilt að
ávaxta þann hluta fjárins í útlánum eða vaxtabréfum gegn ábyrgð ríkissjóðs eða
annarri öruggri tryggingu.

4. gr.
Ákvæði laga þessara taka aðeins til atvinnurekenda, verkalýðsfélaga og meðlima

þeirra i kaupstöðum og kauptúnum með 300 ibúa eða fleiri, svo og til allra erlendra
verktaka, sem hafa með höndum framkvæmdir hér á landi. Ráðherra getur ákveðið,
að lögin taki til annarra staða, ef verkalýðsfélög og atvinnurekendur þar óska þess
og hlutaðeigandi sveitarstjórn mælir með því.

Gjaldskyldur atvinnurekandi telst hver sá, er hefur í þjónustu sinni mann, 16
ára eða eldri, sem tekur laun samkvæmt kjarasamningi verkalýðsfélags eða sam-
kvæmt gildandi launataxta verkalýðsfélags.



Verkalýðsfélög teljast samkvæmt lögum þessum félög verkafólks, sem vinnur
hvers konar daglaunavinnu, svo og annarra, sem vinna fyrir launum við sams konar
vinnu, svo sem félög sjómanna, starfsfólks við iðnað, flutninga á mönnum og vörum
og þjónustu í veitingahúsum, starfsfólks í brauða- og mjólkurbúðum og önnur sam-
bærileg félög. Félög skrifstofufólks og afgreiðslufólks í verzlunum, fastlaunaðra
opinberra starfsmanna, lækna og annarra sambærilegra aðila teljast ekki til verka-
lýðsfélaga.

Lögin taka til þeirrar vinnu, sem framkvæmd er á stöðum, sem um getur i 1.
mgr. þessarar greinar. Enn fremur skulu lögin taka til vinnu utan þessara staða, ef
þau taka til hlutaðeigandi verkamanna og atvinnurekandi á heimilisfang á stað, sem
um ræðir í 1. mgr., eða er erlendur verktaki.

5. gr.
Atvinnurekandi skal greiða iðgjald til atvinnuleysistryggingasjóðs, að upphæð

kr. 4.88, miðað við vinnuviku, unna í þjónustu hans. Verði breyting á grunnkaupi
Dagsbrúnarverkamanns í almennri dagvinnu, breytist iðgjaldið í samræmi við það.
Iðgjald þetta skal greiða með vísitöluálagi, samkvæmt meðalvísitölu þeirri, sem um-
rætt kaup hefur verið greitt eftir árið á undan.

Sé um tímavinnu að ræða, teljast 48 stundir í viku, en brot úr viku telst heil vika.

6. gr.
Iðgjöld atvinnurekenda samkvæmt 5. gr. skulu skattyfirvöld leggja á með tekju-

og eignarskatti og semja skrá um gjaldendur og upphæðir þær, sem þeir skulu
greiða. Iðgjöld þessi skulu innheimt í heilum krónum. ÞÓ skulu iðgjöld af lögskráð-
um sjómönnum lögð á og innheimt fyrir fram af lögskráningarstjórurn.

Framtalsskýrslur skulu þannig úr garði gerðar, að skýrt sé fram tekið, fyrir
hversu margar vinnuvikur atvinnurekanda beri að greiða. Skulu skýrslurnar sýna
tölu vinnuvikna í hverri starfsgrein og tilgreina það verkalýðsfélag, sem gert hefur
samning eða sett taxta þann, sem hverjum launþega um sig er greitt eftir. Svo skulu
og skýrslurnar sýna hve margar vinnuvikur eru unnar í kaupstöðum og kauptúnum
með 300 íbúa eða fleiri og hve margar vinnuvikur eru unnar annars staðar. Þyki vafi
leika á, að framtal vinnuvikna sé rétt, skal áætla tölu þeirra eftir öðrum upplýsing-
um, er framtalið sýnir, en séu þær ófullnægjandi eða hafi framtali ekki verið skilað,
þá eftir mati skattyfirvalda. Ef ekki er upplýst um vinnustað samkvæmt framan-
sögðu, ber að reikna iðgjald af öllum framtöldum vinnuvikum.

Skattfrjálsir aðilar, er hafa i þjónustu sinni launþega, sem unnið hafa trygg-
ingarskyld störf, sbr. 4. gr., skulu senda hlutaðeigandi skattyfirvaldi framtöl um
vinnuvikur á sama hátt og skattskyldir atvinnurekendur.

7. gr.
Þar sem eru fleiri verkalýðsfélög en eitt í umdæmi, skal fulltrúaráð félaganna,

eða félögin sameiginlega, sé fulltrúaráð ekki til, fyrir lok hvers árs afhenda skattyfir-
valdi skrá um þau verkalýðsfélög, sem starfandi eru í umdæminu, ásamt upplýsing-
um um, hverjar starfsgreinar heyri til hverju verkalýðsfélagi. Starfsgrein skal til-
heyra því verkalýðsfélagi, sem gert hefur samning við atvinnurekendur eða sett
launataxta, sem viðurkenndur er, varðandi launagreiðslur j starfsgreininni.

Að lokinni samningu iðgjaldaskrár, samkv. 6. gr., skal skattyfirvald skipta heild-
arupphæð iðgjaldanna eftir starfsgreinum á reikninga hinna einstöku verkalýðsfé-
laga á staðnum. Skipta skal úr iðgjöldum vegna utansveitarfólks, sem á heimilisfang
á þeim stöðum, sem lög þessi taka til, sem síðan skal skipta eftir starfsgreinum á
reikninga hinna einstöku verkalýðsfélaga þar. Sams konar skiptingu skulu skrán-
ingarstjórar, sbr. 6. gr. 1. mgr., gera. Gera skal skrá um skiptingu þessa, sem síðan
skal send Tryggingastofnun ríkisins, sem færir iðgjöldin á sérreikning verkalýðsfé-
laganna við atvinnuleysistryggingasjóðinn samkvæmt skránni.

Ef skatt yfirvaldi hefur ekki borizt skrá sú, sem um er rætt i 1. mgr. þessarar
greinar, fyrir árslok, verða iðgjöld ekki færð á sérreikning félaganna við sjóðinn,
en iðgjaldaupphæðin telst þá með stofnfé sjóðsins, ásamt framlagi ríkissjóðs.

8. gr.
Gjaldskrá samkvæmt 6. gr. skal liggja frammi almenningi til sýnis samtímis

skattskránni.
Kæra má til yfirskattanefndar og ríkisskattanefndar eftir sömu reglum og gilda

um kærur út af tekjuskatti. Yfirskattanefnd og ríkisskattanefnd skulu endurskoða
og leiðrétta gjaldskrárnar með sama hætti og skrár um tekju- og eignarskatt.

Gjalddagar iðgjalda skulu ákveðnir í reglugerð.

9. gr.
Iðgjöld vegna sjómanna og stjórnenda ökutækja og aflvéla skulu hvíla sem lög-

veð á hlutaðeigandi skipum, ökutækjum og aflvélum og ganga fyrir öllum öðrum
veðum en lögveðum fyrir gjöldum til ríkissjóðs og almannatrygginganna. Iðgjöld
vegna byggingar húsa og annarra mannvirkja skulu og hafa sams konar veðrétt í
eignum þessum.

10. gr.
Iðgjöld samkvæmt lögum þessum koma til frádráttar við ákvörðun skattskyldra

tekna samkvæmt lögum um tekju- og eignarskatt.

11. gr.
Sveitarsjóður skal greiða framlag til atvinnuleysistryggingasjóðs jafnhátt álögð-

um iðgjöldum, sem samtals eru færð á sérreikning verkalýðsfélaganna í sveitar-
félaginu. Framlagið skiptist milli sérreikninga félaganna og færist á þá með sama
hætti og iðgjöldin.

Tryggingastofnun ríkisins tilkynnir innheimtumönnum, hverjum fyrir sitt um-
dæmi, hver eru framlög sveitarfélaganna í umdæminu, strax og henni hafa borizt
skrár þær um skiptingu iðgjalda, sem um er rætt í 7. gr.

12. gr.
Ríkissjóður greiðir framlag til atvinnuleysistryggingasjóðs, er vera skal tvöfalt

hærra en álögð iðgjöld atvinnurekenda. Upphæð þessari skal skipt á sérreikninga
félaganna við sjóðinn og færð á þá með sama hætti og framlög sveitarfélaganna.

Áætlað rikissjóðsframlag greiðist ársfjórðungslega eftir á, en fullnaðarskil skulu
gerð, þegar iðgjöld atvinnurekenda hafa endanlega verið ákveðin.

13. gr.
Iðgjöld samkvæmt 6. grein skulu innheimt af þeim innheimtumönnum ríkisins,

sem innheimta tekju- og eignarskatt. Tryggingastofnun ríkisins innheimtir þó iðgjöld,
sem ríkissjóði eða ríkisstofnunum ber að greiða. Skulu ákvæði laga nr. 46 14. april
1954,um tekjuskatt og eignarskatt, þar á meðal um dráttarvexti og lögtaksrétt, gilda
um innheimtu iðgjaldanna, að svo miklu leyti, sem við getur átt.

Um innheimtulaun af iðgjöldum þessum fer eftir launalögum. Innheimtumenn
ríkisins annast innheimtu á framlögum sveitarfélaga, sbr. 11. gr., án endurgjalds.

Innheimta skal framlög sveitarfélaganna ásamt manntalsgjöldum og skal inn-
heimta hjá hverju sveitarfélagi sömu fjárhæð og gjaldast á í sveitarfélaginu samtals
samkvæmt 5. gr. Skulu innheimtumenn endurgreiða sveitarfélögunum það, sem þau
kunna að hafa ofgreitt, eða innheimta það, sem kann að vera vangreitt, þegar fyrir
liggur tilkynning frá Tryggingastofnun ríkisins um framlag þeirra samkvæmt 2. mgr.
11. greinar.

14. gr.
Úthlutun bótafjár fyrir hvert félag eða félagasamband sé undir stjórn nefndar,

sem skipuð er 5 mönnum, þrem frá verkalýðsfélagi eða sambandi, einum af Vinnu-
veitendasambandi íslands og einum af Vinnumálasambandi samvinnufélaganna. Ef
ekki næst einróma samkomulag varðandi úrskurði um bótagreiðslur, getur hver
einstakur nefndarmaður áfrýjað til stjórnar atvinnuleysistryggingasjóðs, sem fellir
endanlegan úrskurð um málið. Sá, sem sækir um bætur, getur jafnan áfrýjað úr-
skurði úthlutunarnefndar til sjóðsstjórnar. Nefndirnar kjósa sér sjálfar formann og
ritara. Þær starfa eftir reglugerð, er þær semja eftir fyrirmynd, er Tryggingastofnun
ríkisins lætur gera. Ráðherra staðfestir reglugerðir þessar. Reglugerð má því aðeins
breyta, að leitað hafi verið álits úthlutunarnefndar.

Stjórn atvinnuleysistryggingasjóðs ákveður þóknun til nefndarmanna og úr-
skurðar reikninga um kostnað við nefndarstörfin. er hvorutveggja greiðist úr sér-
reikningi hlutaðeigandi félags við atvinnuleysistryggingasjóðinn. Sameiginlegur
kostnaður, svo sem þóknun stjórnarnefndarmanna skv. 2. gr. og kostnaður Trygg-
ingastofnunar ríkisins vegna starfa þeirra, sem henni eru falin með lögum þessum,
greiðist af fé atvinnuleysistryggingasjóðs, og skal þeim kostnaði jafnað niður hlut-
fallslega miðað við tekjur, er koma á sérreikninga á árinu.

15. gr.
Rétt til bóta samkvæmt lögum þessum hafa þeir menn á aldrinum 16-67 ára, sem:

a. eru fullgildir meðlimir í verkalýðsfélögum, sem lög þessi taka til og hafa 20
meðlimi eða fleiri. ÞÓ skulu meðlimir félaga, sem hafa færri meðlimi en 20, og
gert hafa samning við atvinnurekendur um greiðslur til atvinnuleysistrygginga-
sjóðs fyrir gildistöku þessara laga, öðlast rétt til bóta samkvæmt lögum þessum.

b. hafa á síðustu 12 mánuðum stundað a. m. k. samtals í 6 mánuði vinnu, sem
goldin er samkvæmt kjarasamningi eða kauptaxta verkalýðsfélags. Bótaréttur
glatast ekki þó að hlutaðeigandi vinni um tíma önnur hliðstæð störf, t. d. kaupa-
vinnu.

e. sanna með vottorði vinnumiðlunar, samkvæmt lögum um vinnumiðlun, að þeir
hafi á síðastliðnum sex mánuðum verið atvinnulausir a. m. k. 36 virka daga,
þar af 9 daga á siðustu 18 dögum. í þessu sambandi teljast ekki með þeir dagar,
sem hlutaðeigandi hefur átt í verkfalli eða verkbanni, sbr. 16. gr. a-lið, eða
notið atvinnuleysisbóta. t reglugerð, sbr. 14. gr., má ákveða lengri biðtíma og
fleiri atvinnuleysisdaga sem almennt skilyrði bótaréttar en gert er í þessum
staflið. Enn fremur má í reglugerð setja sérákvæði um lengri biðtíma þeirra,
sem hafa árstíðabundna vinnu, hafa tekjur af eigin atvinnurekstri eða hafa haft
hærri tekjur en almennt gerist í byggðarlagi þeirra síðustu sex mánuði, svo og
um styttri biðtíma fyrir þá, sem hafa búið við skertan vinnutima undanfarið.
Þeir, sem orðnir eru 67 ára, en njóta ekki ellilífeyris, eiga rétt til atvinnu-

leysisbóta.

16. gr.
Bætur greiðast ekki þeim, sem:

a. taka þátt í verkfalli eða verkbann nær til.
b. njóta slysa-, sjúkra- eða örorkubóta samkvæmt almannatryggingalögunum.
c. misst hafa vinnu af ástæðum, sem þeir eiga sjálfir sök á, svo sem drykkju-

skaparóreglu.
d. sviptir eru frelsi sínu að opinberri tilhlutan.
e. ófærir eru til vinnu eða neita vinnu, er þeim býðst að tilhlutan vinnumiðl-

unarskrifstofu, samkvæmt lögum um vinnumiðlun, eða á annan hátt, svo að
sannað sé, þó því aðeins að ekki hvíli verkfall eða verkbann á vinnunni og
kaupgjald og vinnutími sé í samræmi við taxta eða kjarasamninga hlutaðeigandi
verkalýðsfélags, og ekki sé annað vanhæfi á vinnunni, sem úthlutunarnefnd

samkv. 14. gr. tekur gilt. Bótaréttur glatast þó eigi, þótt hafnað sé vinnu í öðru
byggðarlagi eða í annarri starfsgrein, fyrr en hlutaðeigandi hefur notið bóta í
4 vikur.

f. hafa á síðustu 6 mánuðum haft tekjur, sem fara fram úr 75% af meðalárstekj-
um almennra verkamanna eða verkakvenna, ef um konu er að ræða, í heima-
byggð næstliðið ár. ÞÓ skal ekki miða við hærri tekjur en 300 daga dagvinnu-
kaup verkamanns eða verkakonu í Reykjavík.

g. dvelja erlendis.

17. gr.
Sá, sem öðlast rétt til bóta samkvæmt 15. gr., á þegar rétt til bóta fyrir þá virka

daga umfram sex, sem hann hefur verið atvinnulaus á síðustu 18 dögum virkum.
Sé um algert og samfellt atvinnuleysi að ræða undanfarna 18 daga virka, getur
úthlutunarnefnd ákveðið, að hefjast skuli greiðsla bóta frá og með 16. atvinnuleysis-
degi, enda þótt eigi sé fullnægt skilyrðum um 36 atvinnuleysisdaga á síðastliðnum
sex mánuðum. Hafi hinn tryggði vinnu eftir að hann hefur öðlazt rétt til bóta, skal
við ákvörðun þess dagafjölda, sem greiða skal bætur fyrir, draga frá einn atvinnu-
leysisdag fyrir hverja þrjá daga, sem hann hefur vinnu.

Hafi hinn tryggði samfellt vinnu í 12 daga eða 18 daga af síðustu 24 dögum,
fellur réttur hans til bóta niður, og þarf hann þá að fullnægja skilyrðum 15. gr., e-liðs,
til þess að öðlast bótarétt að nýju.

Heimilt skal að fella niður eða stytta biðtíma þeirra, sem notið hafa sjúkra- eða
slysadagpeninga og verða atvinnulausir, þegar þær greiðslur falla niður.

Atvinnuleysisbætur greiðast ekki fyrir helgidaga og ekki fyrir skemmri tíma
en þrjá daga, og engum skal greiða slíkar bætur lengur en fjóra mánuði ár hvert.

18. gr.
Atvinnuleysisbætur skulu vera kr. 12.00 á dag fyrir einhleypan mann, kr. 15.00

á dag fyrir kvæntan mann og kr. 3.00 á dag fyrir hvert barn, allt að þremur, yngra
en 16 ára, sem er á fullu framfæri bótaþega. Í reglugerð samkvæmt 14. gr. má ákveða
hærrí bætur, þó eigi hærri bætur en svo, að þær nemi kr. 26.00 á dag fyrir einhleypan
mann, kr. 30.00 á dag fyrir kvæntan mann og kr. 4.00 á dag fyrir hvert barn, allt að
þremur, yngra en 16 ára, sem er á fullu framfæri bótaþega.

Upphæð atvinnuleysisbóta má eigi vera hærri en svo, að þær ásamt öðrum
tekjum bótaþega nemi 75% af almennu dagvinnukaupi verkamanna í Reykjavík
fyrir 8 stunda vinnu, eða kaupi verkakonu, ef um konu er að ræða.

Bótagreiðsluupphæðir samkvæmt grein þessari eru grunnupphæðir, sem greiða
ber verðlagsuppbætur á samkvæmt vísitölu, eftir sömu reglum og greitt er á laun
almennra verkamanna í Reykjavík.

Eigi má gera fjárnám eða lögtak í bótafé samkv. lögum þessum né halda því
til greiðslu opinberra gjalda.

19. gr.
Bætur greiðast úr sérreikningi þess félags, sem bótaþegi telst til. Nú er fé eigi

fyrir hendi á sérreikningi félags eða sambands til greiðslu bóta, og er þá sjóðsstjórn
heimilt að lána stofnfé atvinnuleysistryggingasjóðs í þessu skyni. Ef einnig er
þrotið stofnfé sjóðsins, er heimilt að lána milli sérreikninga með ábyrgð ríkissjóðs.

Bætur greiðast ekki, ef fé þrýtur til bótagreiðslna samkvæmt grein þessari.

20. gr.
Umsóknir um bætur skulu ritaðar á eyðublöð, er stjórn atvinnuleysistrygg-

ingasjóðs lætur gera. Skulu eyðublöð þessi fást hjá úthlutunarnefndum, skrifstofum
Trygglngastofnunarinnar, umboðsmönnum hennar og annars staðar eftir því, sem
henta þykir.

Umsækjendum er skylt að svara öllum spurningum og gefa anar upplýsingar, sem
nauðsynlegar eru til þess að hægt sé að úrskurða bætur.

Umsóknir skulu sendar úthlutunarnefnd til úrskurðar, sbr. 14. gr.

21. gr.
Úthlutunarnefnd gerir vikulega skrá um þá menn, er hún úrskurðar bætur. Sé

ágreiningur um úthlutun, skal þess getið á skránni og tilgreint í hverju ágreiningur
sé fólginn. Skrá þessi skal send umboðsmönnum Tryggingastofnunarinnar (í Reykja-
vík, aðalskrifstofunni).

Úthlutunarnefnd annast sjálf greiðslu bóta, nema hún kjósi að fela Trygginga-
stofnuninni eða umboðsmönnum hennar bótagreiðslurnar. Að fenginni úthlutunar-
skrá, skal Tryggingastofnunin, að lokinni athugun sinni á skránni, sbr. 15.-18. gr.
laga þessara, láta úthlutunarnefnd í té skrá um bæturnar ásamt nægilegu fé til
greiðslu þeirra. Úthlutunarnefnd annast þá greiðslu bótanna til einstakra bótaþega,
gegn kvittun þeirra á skrána. Að loknum bótagreiðslum skal úthlutunarnefnd af-
henda Tryggingastofnuninni skrána.

22. gr.
Lög þessi skulu endurskoðuð eftir tvö ár í samráði við verkalýðs samtökin og

samtök atvinnurekenda.

23. gr.
Brot gegn lögum þessum og reglugerðum, settum samkvæmt þeim, varða sektum

allt að kr. 10000.00 til atvinnuleysistryggingasjóðs, og skal fara með þau að hætti
opinberra mála.

24. gr.
Lög þessi öðlast þegar gildi, þó skulu ákvæði þeirra um bætur eigi koma til

framkvæmda fyrr en 1. okt. 1956.

Ákvæði til bráðabirgða.
1. Iðgjöld skulu greidd af vinnulaunum samkvæmt lögum þessum frá 1. júní 1955.
2. Iðgjöld af lögskráðum sjómönnum frá 1. júní 1955 skulu greidd þegar er lög þessi

öðlast gildi, og er óheimilt að lögskrá á skipin nema iðgjöldin séu greidd.

Athugasemdir við lagafrumvarp þetta.
Í sambandi við lausn vinnudeilunnar seint í apríl s. l. hét ríkisstjórnin að beita

sér fyrir því, að lög yrðu sett um atvinnuleysistryggingar, og skyldu lög þessi fela
í sér nokkur tiltekin atriði, eins og nánar greinir á fylgiskjali I, sem prentað er með
frumvarpi þessu. Félagsmálaráðherra skipaði með bréfi, dags. 2. júní 1955, fimm
manna nefnd til þess að semja frumvarp til laga um atvinnuleysistryggingar. Sam-
kvæmt 1. atriði fylgiskjalsins skyldi löggjöf þessi sett á þingi þVÍ, er nú situr og
skyldi löggjöfin sett í samráði við verkalýðssamtökin og samtök atvinnurekenda.
Í nefndina voru skipaðir þessir menn: Hjálmar Vilhjálmsson, skrifstofustjóri, sem
jafnframt var skipaður formaður nefndarinnar, Gunnar J. Möller, hæstaréttarlög-
maður, sem verið hefur ritari nefndarinnar, Haraldur Guðmundsson, forstjóri,
Björgvin Sigurðsson, framkvæmdastjóri, skipaður eftir tilnefningu Vinnuveitenda-
sambands Íslands, og Eðvarð Sigurðsson, varaforseti Alþýðusambands Íslands, skip-
aður eftir tilnefningu þess.

Ýmis þau atriði, sem um var samið við lausn verkfallsins, sbr. fylgiskjalið, eru
óljós. Hafa þau því valdið verulegum ágreiningi Í nefndinni og störf nefndarinnar
tafizt mjög af þeim sökum. Þrátt fyrir marga fundi og ítrekaðar tilraunir til þess að
ná samkomulagi í nefndinni hefur það ekki tekizt. Ágreiningur er því um nokkur

atriði frumvarpsins af hálfu sumra nefndarmanna, svo sem nánar greinir í bókunum,
sem þeir hafa gert og birtar eru hér á eftir athugasemdum þessum.

Skal nú vikið að einstökum greinum frumvarpsins.

Um 1. gr.
Greinin fjallar um stofnun atvinnuleysistryggingasjóðs. sbr. 1. atriði sam-

komulagsins, sjá fylgiskjalið. Er svo fyrir mælt, að verðlækkunarskattshluti,
samkvæmt lögum nr. 42 14. apríl 1943. skuli vera stofnfé sjóðsins. Samkvæmt
2. gr. nefndra laga skyldi verja 3 milljónum króna af tekjum þeim, sem aflað er
samkvæmt 1. gr., til þess að efla alþýðutryggingar. Nánari ákvæði um notkun fjárins
skyldu sett um leið og lögin um alþýðutryggingar yrðu endurskoðuð. Í 100. gr.
almannatryggingalaga nr. 50/1946 er svo ákveðið, að fé þetta skuli vera áfram í
vörzlu Tryggingastofnunar ríkisins, þar til Alþingi setji lög um atvinnuleysistrygg-
ingar. Í 7. atriði samkomulagsins, sjá fylgiskjal I, er gert ráð fyrir, að fé þetta, sem
nam við árslok 1955 kr. 4361002.43. sé heimilt að nota til greiðslu bóta. þegar fé
skortir á sérreikningi félags eða sambands.

Árlegar tekjur atvinnuleysistryggingasjóðs eru iðgjöld frá atvinnurekendum og
framlög úr ríkissjóði og hlutaðeigandi sveitarsjóði, sbr. 2. atriði samkomulagsins.
sjá fylgiskjal. Tekjur þessar eiga að færast á sérreikninga verkalýðsfélaganna, sbr.
4. atriði samkomulagsins. Grein þessi þarfnast ekki nánari skýringa.

Um 2. gr.
Greinin mælir fyrir um skipun stjórnar atvinnuleysistryggingasjóðs. Samkvæmt

4. atriði samkomulagsins, sjá fylgiskjalið, skyldi sjóðurinn geymdur hjá Landsbanka
íslands eða Tryggingastofnun ríkisins og þá undir sérstakri stjórn, er verkalýðs-
samtökin eigi fulltrúa í. Atvinnuleysistryggingar eru ein grein almannatrygginga,
hliðstæðar slysatryggingum og sjúkratryggingum. Af þeim ástæðum er eðlilegt að
velja þá leiðina að fela Tryggingastofnun ríkisins vörzlu sjóðsins og skipa honum
þá sérstaka stjórn. Greinin þarfnast ekki frekari skýringa.

Um 3. gr.
í samræmi við það, sem sagt var um 2. gr., er ákveðið í grein þessari, að sjóð-

urinn sé í vörzlum Tryggingastofnunar ríkisins, sem annast skal reikningshald og
daglega afgreiðslu hans. Það yrði miklum mun kostnaðarsamara að ráða sérstakt
starfslið til þessara starfa, sem eru hliðstæð öðrum störfum Tryggingastofnunar-
innar. Vart ætti að þurfa að auka starfslið hennar verulega vegna þessa ákvæðis.
Það er hlutverk sjóðstjórnar að taka ákvörðun um lán af fé sjóðsins. Samkvæmt
tilgangi sínum verður sjóðurinn jafnan að hafa handbært fé nægilega mikið til
þess að geta annazt greiðslur bóta samkvæmt lögunum. Lán verða því aðeins veitt,
að handbært fé sé umfram það, sem þarf til bótagreiðslna. Ef um útlán getur orðið
að ræða, telur nefndin eðlilegt, að forgangsrétt hafi lánveitingar, sem ætlaðar eru
til varanlegrar atvinnuaukníngar, einkum þar. sem þörf er fyrir slíkar framkvæmdir.
Sama gildir lánveitingar til verkamannabústaða. Sumum nefndarmönnum finnst
eðlilegt, að lán til félagsheimila verkalýðsfélaganna eigi einnig að ganga fyrir
öðrum lánveitingum. Nefndin er sammála um það, að eigi sé að svo stöddu ástæða
til að lögbinda meðferð lánsfjárins, þar eð lög þessi eiga að endurskoðast eftir
tvö ár og þess vegna ekki líklegt, að verulegu fé verði varið til útlána innan þess
tíma.

Um 4. gr.
Í 8. atriði samkomulagsins, sbr. fylgiskjalið, segir, að lög þessi skuli taka til

kaupstaða og kauptúna með 500 (300) íbúa. Meiri hluti nefndarinnar aðhylltist
það, að lögin tækju til kaupstaða og kauptúna með 300 íbúa eða fleiri. Skýrsla
Hagstofunnar um íbúafjölda í kauptúnum 1. des. 1955 er birt hér með sem fylgi-
skjal II. Samkomulag er um það, að lögin taki til allra erlendra verktaka, sem

annast framkvæmdir hér á landi. Munu lögin þannig taka til allrar vinnu á Kefla-
víkurflugvelli og til annarrar þeirrar vinnu, sem unnin er af erlendum verktökum
á vegum varnarliðsins. Rétt þótti að veita ráðherra heimild til að ákveða, að lögin
tækju einnig til annarra staða, ef samkomulag er um það milli atvinnurekenda og
verkamanna, enda komi og til samþykki hlutaðeigandi sveitarstjórnar.
Í 2. mgr. þessarar greinar segir, að gjaldskyldir skulu þeir atvinnurekendur,

sem hafa í þjónustu sinni mann, 16 ára eða eldri, sem tekur laun samkvæmt kjara-
samningi verkalýðsfélags eða samkvæmt gildandi launataxta verkalýðsfélags. Þess
er því ekki krafizt, að hlutaðeigandi launþegi sé meðlimur verkalýðsfélags. Þrátt
fyrir upphaf 2. atriðis í samkomulaginu, sem fjallar um framlög til sjóðsins vegna
hvers tryggðs aðila, taldi meiri hluti nefndarinnar ekki rétt að binda gjaldskyldu
við launagreiðslur eingöngu til meðlima verkalýðsfélaganna. Það var ætíð gert ráð
fyrir því, að álagningu og innheimtu atvinnurekendagjaldsins samkvæmt þessum
lögum yrði hagað á sama hátt og álagningu og innheimtu hliðstæðra iðgjalda hefur
verið hagað samkvæmt 112. og 113. gr. almannatryggingalaga. Í öðru lagi mætti
segja, að þeir launþegar, sem ekki eru meðlimir verkalýðsfélaga, ynnu fyrir lægra
kaupi en þeir, sem eru í félögunum, ef atvinnurekendur greiddu ekki iðgjöld vegna
vinnu þeirra. Mætti þá með nokkrum rétti segja, að brotin væri meginregla, sem
viðurkennd hefur verið hvarvetna þar, sem verkalýðsfélög hafa starfað.
Í 3. mgr. þessarar greinar segir, hvaða félög skuli teljast verkalýðsfélög. Skil-

greiningin er ekki tæmandi, en aðeins leiðbeinandi.
Samkvæmt 4. mgr. er það aðalreglan, að lögin taka aðeins til þeirrar vinnu,

sem framkvæmd er á þeim stöðum, sem lögin taka til. Sú ein undantekning er gerð
frá þessari reglu, að lögin taki einnig til vinnu, sem annars staðar er framkvæmd,
ef þau taka bæði til hlutaðeigandi atvinnurekanda og þeirra verkamanna, sem þar
eru í þjónustu hans. Dæmi: Atvinnurekandi á heimili í Reykjavík, en hefur verka-
menn í vinnu upp í Mosfellssveit. Samkvæmt 4. mgr. skal atvinnurekandi greiða
gjald vegna launa til verkamanns. sem búsettur er í Reykjavík eða t. d. Vestmanna-
eyjum. Hins vegar greiðir hann ekki gjald vegna launa til verkamanns, sem vinnur
þarna hjá honum, ef verkamaðurinn er búsettur í Mosfellssveitinni eða t. d. í
Rangárvallahreppi. Um erlenda verktaka fer í þessu sambandi eins og um innlenda
verktaka, sem heimilisfang eiga á þeim stöðum, sem lögin taka til.

Um 5. gr.
Samkvæmt 2. atriði samkomulagsins, sjá fylgiskjal, skulu atvinnurekendur

greiða iðgjald til atvinnuleysistryggingasjóðs, er svari til 1% af almennu dagvinnu-
kaupi Dagsbrúnarmanns fyrir unninn tíma miðað við 48 st. vinnuviku. Þetta svarar til
gjalds fyrir hverja vinnuviku, er nemur kr. 4.88 í grunn, eins og ákveðið er í
frumvarpsgreininni. Þar segir, að iðgjaldið, kr. 4.88, skuli greiða með vísitöluálagi,
samkvæmt meðalvísitölu ársins á undan. Atvinnurekandi er sá einn, er fullnægir
skilyrðum 4. gr. 2. mgr., og vinnuvika miðast aðeins við þá vinnu, sem unnin er á
þeim stöðum, sem um ræðir í 4. mgr. 4. gr.

Um 6. gr.
Í samræmi við það, sem sagt var um 2. mgr. 4. gr., er hér gert ráð fyrir, að

iðgjöld atvinnurekenda samkvæmt 5. gr. verði lögð á af skattyfirvöldum með sama
hætti og iðgjöld samkvæmt 112. og 113. gr. almannatryggingalaga.

Framtalsskýrslur atvinnurekenda skulu vera hinar sömu og verið hafa, en
nokkru ýtarlegri. Þannig skal upplýst nafn þess verkalýðsfélags, sem gert hefur
kjarasamning eða sett launataxta varðandi launagreiðslurnar. Einnig skal upplýst
um vinnustað. Hvorutveggja þetta er nauðsynlegt vegna ákvæða þessara laga, og
hafa eyðublöð þau, sem nú hafa verið send atvinnurekendum, verið útbúin í sam-
ræmi við ákvæði þessarar greinar.

Um 7. gr.
Samkvæmt 4. atriði fylgiskjalsins skal það, sem innheimt er í starfsgrein hvers

einstaks félags eða félagasambands, lagt inn á sérreikning þess félags eða sambands
í sjóðnum. Til þess að auðvelda störf skattyfirvaldanna er svo ákveðið í greininni,
að verkalýðsfélögin skuli, ef fleiri eru en eitt í umdæmi, fyrir árslok afhenda
skatt yfirvaldi skrá um þau verkalýðsfélög. sem eru í umdæminu, og upplýsingar
um, hverjar starfsgreinar heyri til hverju félagi. Skatt yfirvald skal skipta iðgjöld-
unum eftir starfsgreinum á reikninga hinna einstöku verkalýðsfélaga. Í samræmi
við heimild í 4. atriði samkomulagsins, sjá fylgiskjal I, er svo ákveðið í frumvarps-
greininni, að skipt skuli úr iðgjöldum vegna þess utansveitarfólks. sem á heimilis-
fang á þeim stöðum, sem lögin taka til. Slík iðgjöld færast síðan í sérreikning
hlutaðeigandi verkalýðsfélags í heimilissveit þess launþega, sem hlut á að máli.
Sveitarsjóður heimilissveitarinnar leggur fram á móti slíkum iðgjöldum eins og um
væri að ræða iðgjöld, greidd vegna launa til heimamanna vegna vinnu heima. Skal gera
skrá um þessa skiptingu, sem send skal Tryggingastofnun rikisins. Stofnunin færir
síðan iðgjöldin á sérreikninga félaganna, samkvæmt skrám þessum. Vanhöld, sem
verða kunna á innheimtu iðgjaldanna, verður að færa á sérreikninga félaganna til
frádráttar tilföllnum iðgjöldum. Slíkar leiðréttingar eru framkvæmdaratriði, sem
ekki þykir ástæða til að setja lagafyrirmæli um.

Samkvæmt 3. mgr. greinarinnar er ekki til þess ætlazt, að sveitarfélög greiði
framlög á móti þeim iðgjöldum, sem renna í stofnsjóð.

Um 8. gr.
Ákvæði þessarar greinar eru hliðstæð þeim ákvæðum, sem gilda um skattskrár

og iðgjaldaskrár samkvæmt almannatryggingalögum, og þarfnast ekki skýringa.

Um 9. gr.
Greinin fjallar um lögveð fyrir iðgjöldum, þegar sérstaklega stendur á. Sams

konar ákvæði eru í lögum varðandi iðgjöld samkvæmt 112. og 113. gr. almanna-
tryggingalaga.

Um 10. gr.
Hér er ákveðið, að iðgjöld, sem greidd eru vegna þeirra launa, sem eru frá"

dráttarbær við ákvörðun tekjuskatts, séu einnig frádráttarbær. Sama regla gildir
varðandi margnefnd iðgjöld samkvæmt 112. og 113. gr. almannatryggingalaga.

Um 11. gr.
Samkvæmt 2. atriði samkomulagsins á framlag sveitarfélaga til atvinnuleysis-

tryggingasjóðs að vera hið sama og frá atvinnurekendum, eða 1% af dagvinnu-
kaupi Dagsbrúnarmanns fyrir unninn tíma, miðað við 48 stunda vinnuviku. Sam-
kvæmt greininni ákvarðast framlag sveitarfélags af upphæð þeirra iðgjalda, sem
samtals eru á lögð og færð á sérreikninga verkalýðsfélaganna í hverju sveitarfélagi.
Eftir að skrár skattyfirvalda, sbr. 7. gr., hafa borizt Tryggingastofnuninni og hún hefur
fært iðgjöldin á sérreikninga verkalýðsfélaganna, gerir stofnunin skrá um verka-
lýðsfélög í hverju sveitarfélagi, sem lög þessi taka til, og upphæðir þær, sem færðar
hafa verið á sérreikningana. Summa upphæðanna í hverju sveitarfélagi verður
framlag þess. Dæmi: Í sveitarfélagi eru 10 verkalýðsfélög. Álögð iðgjöld atvinnu-
rekenda þar nema kr. 1000000.00, þar af eru iðgjöld vegna utansveitarfólks, sem á
heimilisfang á stöðum, sem lög þessi taka til, samtals að upphæð kr. 75000.00.
Iðgjöld vegna meðlima þessara 10 verkalýðsfélaga vegna vinnu þeirra í öðrum
sveitarfélögum, þar sem þeir voru utansveitarmenn, nema kr. 120 000.00. Endanlegt
framlag sveitarfélags þess, sem hér um ræðir, verður þá kr. 1.000000.00 -7- 75000.00+ 120000.00 eða samtals kr. 1 045 000.00. Samkvæmt 2. mgr. 13. gr. skulu innheimtu-
menn ríkisins annast innheimtu þessara framlaga, en Tryggingastofnunin tilkynnir
þeim, hve hátt framlag hvers sveitarfélags er, samkvæmt framanrituðu.

Um 12. gr.
Greinin fjallar um framlag ríkissjóðs, sem lagt er til að verði ákveðið með

sama hætti og framlag sveitarfélaganna, en skal vera tvöfalt hærra en á lögð iðgjöld
atvinnurekenda, sbr. 2. atriði samkomulagsins. Nánari skýringa virðist ekki vera
þörf.

Um 13. gr.
Hér er gert ráð fyrir, að innheimtumenn ríkisins annist innheimtu á iðgjöldum

atvinnurekenda, og er það í samræmi við það, sem ráð var fyrir gert, þ. e. að
tilhögun álagningar og innheimtu yrði með sama sniði og verið hefur með gjöld
samkvæmt 112. og 113. gr. almannatryggingalaga.

Varðandi framlög sveitarfélaganna og gjalddaga á þeim er ástæða til að geta
þess, að þar eð tilkynning frá Tryggingastofnun ríkisins, samkvæmt 2. mgr. 11. gr.,
um endanlegt framlag sveitarfélagsins, getur ekki legið fyrir á gjalddaga fram-
lagsins, sem lagt er til að verði hinn sami og gjalddagi opinberra ríkissjóðsgjalda
eða á manntalsþíngi, þótti eðlilegt að ákveða, að hver sveitarsjóður skuli greiða
til bráðabirgða sömu fjárhæð og gjaldast á í sveitarfélaginu samtals frá atvinnu-
rekendum þar. Þegar nefnd tilkynning liggur fyrir, verði lokaskil gerð á innheimtu
þessari og endurgreitt það, sem kann að hafa verið ofgreitt, en innheimt til viðbótar,
ef vangreitt kann að hafa verið. Svo,vikið sé að dæmi því, sem um ræðir í athuga-
semd við 11.gr., ætti í fyrstu að innheimta hjá umræddu sveitarfélagi kr. 1000000.00.
Innheimta þyrfti síðar til viðbótar kr. 45000.00 frá sveitarfélaginu, þegar tilkynn-
ing Tryggingastofnunarinnar um framlagið bærist innheimtumanni.

Um 14. gr.
Grein þessi er nærri samhljóða 6. atriði samkomulagsins, aðeins nokkru víð-

tækari. Samkomulagið lætur það óbundið, hverjir skipi þá tvo nefndarmenn, sem
ekki eru frá hlutaðeigandi verkalýðsfélagi. Lagt er til, að þeir verði úr hópi atvinnu-
rekenda eins og nánar segir í greininni. Vikið er frá þessu samningsatriði að því
er varðar áfrýjun til tryggingaráðs. Greinin gerir ráð fyrir áfrýjun til sjóðstjórnar.
Er samkomulag um þetta frávik. Grein þessi þarfnast ekki frekari skýringa.

Um 15. gr.
Rétt til bóta eiga þeir einir, sem eru á aldrinum 16-67 ára, sbr. þó 2. mgr. Iðgjöld

eru ekki greidd vegna launa, sem greidd eru unglingum yngri en 16 ára, sbr. 4. gr.
2. mgr., sbr. og 5. gr. frv. Virðist því óeðlilegt að heimila bótagreiðslur til þeirra. Þeir,
sem eru orðnir 67 ára, eiga rétt til ellilífeyris samkv. almannatryggingalögum, og má
því segja, að eigi sé ástæða til að veita þeim rétt til atvinnuleysisbóta, nema þeir njóti
ekki ellilífeyris, sbr. 2. mgr.

Skilyrðið um það, að bótaþegi verði að vera meðlimur verkalýðsfélags er
í samræmi við það, að tekjur þær, sem tryggingunum eru ætlaðar, skuli færðar
á sérreikninga verkalýðsfélaga. Óeðlilegt væri að úthluta upphæðum úr sér-
reikningum félaganna til utanfélagsmanna. Jafnframt því, að ákveðið er, að
félagsmenn einir geti öðlazt bótarétt, þykir eðlilegt að gera nokkrar kröfur til félags-
ins. Er því lagt til, að félag þurfi að hafa a. m. k. 20 meðlimi, til þess að viðurkenndur
verði bótaréttur félagsmanna þess. Undantekning er varðandi þau félög, sem kunna
að hafa færri meðlimi og hafa gert samning við atvinnurekendur um iðgjaldagreiðsl-
ur til atvinnuleysistryggingasjóðs, þegar lög þessi öðlast gildi. Frumvörp þau sem
flutt hafa verið á undanförnum þingum hafa gert ráð fyrir svipaðri takmörkun að
þessu leyti. Sum gerðu kröfu til 15 meðlima, önnur til 25 meðlima. Er hér lagt til að
farinn verði meðalvegur.

Hvarvetna þar, sem atvinnuleysistryggingar eru, hafa verið sett skilyrði
fyrir því, að bótaþegi hafi með undanfarandi starfi sínu sýnt, að hann sé
raunverulega launþegi þeirrar tegundar, sem almennt er ætlað að veita bætur
samkvæmt tryggingunum. Iðgjaldsgreiðsla er samkvæmt frumvarpinu við það bundin,

að hlutaðeigandi launþegi hafi tekið laun sín samkvæmt kjarasamningi verkalýðs-
félags eða gildandi kauptaxta þess, sbr. 4. gr. 2. mgr. og 5. gr. Er í frumvarpsgrein-
inni lagt til, að sá einn geti öðlazt bótarétt, sem á síðustu 12 mánuðum hefur unnið
a. m. k. samtals 6 mánuði vinnu, sem goldin er samkvæmt kjarasamningi eða viður-
kenndum kauptaxta verkalýðsfélags eða kaupavinnu. Oft og einatt vinna menn
slíka vinnu um stuttan tíma, þótt þeir séu ekki í eðli sínu verkamenn, sem tilgangur-
inn sé að tryggja á þenna hátt. ÞÓ að réttur til bóta sé ekki hundinn við iðgjalda-
greiðslu frá hlutaðeigandi bótaþega, verður eigi að síður að gera kröfu til þess, að
hann tilheyri þeim hópi manna, sem ætlunin er að tryggja með slíkri löggjöf sem
þessari. Nokkurt öryggi fyrir því, að svo verði, felst í umræddu ákvæði greinarinnar.

Samkvæmt 5. atriði samkomulagsins (sjá fylgiskjalI), skal bótaréttur sannað ur
með vottorði vinnumiðlunar. Hér mun aðeins átt við það skilyrði bótaréttarins, að
hlutaðeigandi hafi verið atvinnulaus það tímabil, sem krefjast verður, til þess að
bætur verði greiddar. í frumvarpsgreininni, e-lið, er gert ráð fyrir tvenns konar við-
miðun. Í fyrsta lagi verður hlutaðeigandi að hafa verið atvinnulaus a. m. k. 36 daga
virka á síðast liðnum sex mánuðum. Heimilt er úthlutunarnefnd að víkja frá þessu
skilyrði, ef um er að ræða algert og samfellt atvinnuleysi í 18 daga, sbr. 17. gr. Eðli-
legt sýnist að gera þá kröfu, að sá, sem orðið geti aðnjótandi atvinnuleysisbóta, hafi
í raun og veru orðið fyrir allverulegu atvinnuleysi. Þótt maður hafi verið atvinnulaus
í samtals 9 daga af síðastliðnum 18 dögum, er það út af fyrir sig ekki tilfinnanlegt
atvinnuleysi, ef bráðlega rætist úr því. Krafan um 36 atvinnuleysisdaga á síðustu
6 mánuðum, þ. e. atvinnuleysi fimmta hvern dag í hálft ár, tryggir það, að þeir einir
geti notið bóta, sem átt hafa við að búa allverulegt atvinnuleysi. Í öðru lagi
skal hlutaðeigandi hafa verið atvinnulaus að minnsta kosti 9 daga á síðustu
18 dögum. Bæði þessi skilyrði skal sanna, að fyrir hendi séu, með vottorði vinnu-
miðlunar. Þar eð svo er ákveðið í 17. gr., að bætur skuli greiðast fyrir þá atvinnu-
leysisdaga umfram sex, sem hlutaðeigandi hefur verið atvinnulaus, má segja að hið-
tíminn sé 6 dagar. Varðandi síðari viðmiðunina má geta þess, að ákveða hefði mátt,
að sá einn ætti rétt til bóta, sem hefði verið atvinnulaus síðustu níu daga virka, og
fengi þá þegar bætur fyrir þrjá daga. Nefndin taldi þetta eigi ráðlegt. Slík regla
ylli því, að atvinna í einn dag eða jafnvel aðeins hluta úr degi ryfi frestinn, svo að
bótaréttur stofnaðist alls ekki. Hætt er við að hlutaðeigandi hliðraði sér hjá að taka
atvinnu þenna eina dag til þess að fyrirgera ekki bótarétti sínum.

Loks er heimild til þess að ákveða með reglugerð lengri biðtíma en gert er í e-lið,
þegar þær ástæður eru fyrir hendi, sem nánar ræðir um í greininni, og styttri bið-
tíma fyrir þá, sem undanfarið hafa búið við skertan vinnutíma.

Um 16. gr.
Hér segir um nokkur tilvik, þegar bætur greiðast ekki. Ákvæði þessi eru mjög

áþekk þeim ákvæðum, sem verið hafa í frumvörpum þeim, sem flutt hafa verið á
undanförnum þingum, og þurfa ekki skýringa.

Um 17. gr.
Í 15.-16. gr. segir um það, hversu menn öðlast rétt til atvinnuleysisbóta. Í þess-

ari grein skýrir nánar frá því, hvernig skuli telja þá daga, sem menn hafa rétt til
hóta, svo og hversu menn missa rétt til bótanna, svo að þeir verði að uppfylla skil-
yrði 15.gr. c. á ný, til þess að öðlast bætur. Greinin þarfnast ekki skýringa.

Um 18. gr.
Hér segir um upphæð atvinnuleysisbóta. Í 5. atriði samkomulagsins segir, að

hámark og lágmark bótafjárhæða skuli ákveðið með lögum og nánari ákvæði um
framkvæmd úthlutunar skuli sett í reglugerð. Lágmark bóta er samkvæmt grein
þessari nokkru lægra en sjúkradagpeningar samkv. 53. gr. almannatryggingalaga-
frumvarpsins. Munurinn er sá, að sjúkradagpeningar eru greiddir fyrir alla daga,

en atvinnuleysisbætur aðeins fyrir virka daga. Hámarkið er svipað og slysabætur
samkvæmt 36. gr. sama frumvarps. Gert er ráð fyrir því, að bótaupphæðir verði
ákveðnar með reglugerð. Þá er takmörkun á bótum vegna tekna hliðstæð sams konar
ákvæðum í almannatryggingalögum. Sama gildir ákvæðið í síðustu mgr.

Greinin þarfnast ekki frekari skýringa.

Um 19. gr.
Efni greinarinnar er í samræmi við 7. atriði í samkomulaginu. ÞÓ er vikið frá

samkomulaginu í því efni, að greinin gerir ráð fyrir, að sjóðstjórn ákveði lán-
veitingar milli sérreikninga, en í samkomulaginu segir, að tryggingaráð veiti þessi
lán. Er samkomulag um þetta frávik.

Um 20. gr.
Þarfnast ekki skýringa.

Um 21. gr.
Greinin þarfnast ekki skýringa.

Um 22. gr.
Ákvæðið er tekið upp í frumvarpið til samræmis við 9. atriði í samkomulaginu.

Um 23.-24. gr.
Þarfnast ekki skýringa.

Um ákvæði til bráðabirgða.
Annað ákvæðið til bráðabirgða er Í samræmi við 2. atriði samkomulagsins,

sem ákveður að iðgjöld og framlög miðist við vinnu, unna eftir 1. júní 1955.
Hitt ákvæðið varðar iðgjöld vegna lögskráðra sjómanna, sem greiðast fyrir

fram um leið og lögskráð er. Þarf þVÍ sérstakt ákvæði um greiðslu þeirra gjalda
fyrir tímann, sem liðinn er.

Hér fara á eftir sérálit einstakra nefndarmanna:
Björgvin Sigurðsson:
I frumvarpi til laga um atvinnuleysistryggingar eru ýmis atriði á aðra lund

en ég tel að vera ætti, bæði samkvæmt samkomulagi því, sem fylgir hér með á
fylgiskjali I, og almennt séð, þó að ég á hinn bóginn sjái ekki, eins og málum er hátt-
að, ástæðu til að gera ágreining, nema um eftirfarandi atriði:
1. Í 8. tölulið fyrrgreinds samkomulags er svo ákveðið, að lögin skuli taka til

kaupstaða og kauptúna með 500 (300) íbúa.
Ég tel að miða ætti við íbúatöluna 500, þar sem sjóðir, sem mynduðust i

smærri kauptúnum, gætu ekki náð þeim tilgangi, sem þeim er ætlað.
Með tilliti til þess, að ákveðið er að lögin skuli endurskoðast eftir 2 ár,

tel ég sjálfsagt að miða við þá íbúatölu (500), sem mest var rædd i samninga-
umleitunum s.l. vor.

2. Í samkomulaginu á fylgiskjali I er ákveðið í 2. tölulið, að "framlög til sjóðsins
vegna hvers tryggðs aðila verði sem svarar 1% af almennu dagvinnukaupi
Dagsbrúnarmanna" eins og nánar er ákveðið.

Ekki virðist orka tvímælis, að samkvæmt hinum tilvitnuðu orðum eigi
aðeins að greiða iðgjald af hinum "tryggðu". Frumvarpið gerir aftur á móti
ráð fyrir því, að greitt sé iðgjald vegna allra þeirra, sem vinna i þeim starfs-
greinum, sem lögin taka til.

Framanritað tel ég algert brot á ótvíræðum ákvæðum samkomulagsins.
Frumvarpið gerir að skilyrði fyrir rétti til bóta, að viðkomandi sé "full-

gildur meðlimur í verkalýðsfélagi". Augljóst er þVÍ misrærnið. Greiða skal

iðgjöld af öllum, sem vinna í starfsgreininni, en aðeins þeir, sem eru fullgildir
meðlimir í verkalýðsfélagi, geta notið trygginganna. Til vara hef ég lagt til, að
ef ákveðið verði, að greitt skuli af öllum í viðkomandi starfsgrein, verði ekki
gert að skilyrði fyrir bótarétti, að hlutaðeigandi sé "fullgildur meðlimur í
verkalýðsfélagi", heldur geti allir þeir, sem iðgjald er greitt af, átt rétt til bóta-
greiðslu.
Í stað skilyrðisins um, að viðkomandi sé í verkalýðsfélagi, verði sett skilyrði

um, að viðkomandi sé búsettur í þeim kaupstöðum og kauptúnum, sem lögin
taka til. Virðist mér þetta vera sjálfsagt og rökrétt.

Ef þessari reglu er ekki fylgt, en greitt 1% af kaupi allra í starfsgreininni,
er ljóst, að meira en 1% er greitt "til sjóðsins vegna hvers tryggðs".

Ég get ekki fallizt á þá skoðun meiri hlutans, að óeðlilegt sé að úthluta upp-
hæðunum úr sérreikningum félaganna til utanfélagsmanna, þar sem sjóðirnir
hafa tekjur af þeim eins og um félagsmenn sé að ræða.

3. Fyrirkomulag það á greiðslu bóta, sem frumvarpið gerir ráð fyrir, tel ég brot
á forsendum þeim, sem samkomulagið á fskj. I var gert á, af hálfu vinnu-
veitendasamtakanna, þar sem því var við samningsgerðina lýst yfir af þeim,
sem algeru skilyrði, að hvorki sjóðurinn sjálfur né greiðslur úr honum væru
í höndum verkalýðsfélaganna.

Ég legg því til, að umboðsmenn Tryggingastofnunar ríkisins (í Reykjavík
aðalskrifstofan) annist greiðslu bótanna.

Greiðslufyrirkomulagið hefur verið margrætt af samninganefndum vinnu-
veitendasamtaka þeirra, sem samkomulagið á fskj. I gerðu, og er þetta einróma
álit þeirra.

4. Ég hef bent á, að eðlilegt sé að fé það, sem greitt er til atvinnuleysissjóðsins
af hinum einstöku greinum atvinnulífsins, verði ávaxtað í þeim bönkum, sem
sérstaklega er ætlað að sjá viðkomandi atvinnugreinum fyrir rekstrarfé, og er
það atriði, sem mikið var rætt við samningsgerðina s. I. vor.

Eðvarð Sigurðsson:
Til ábendingar um afstöðu mína til þeirra atriða frumvarpsins, er ég hefði kosið,

að á annan veg væru, vil ég taka þetta fram:
Nefndin gerði lengst af ráð fyrir, að stjórn sjóðsins skipuðu 3 menn, einn

tilnefndur af Alþýðusambandi Íslands, annar af Vinnuveitendasambandi Íslands
og hinn þriðji skipaður af ráðherra og skyldi hann vera formaður stjórnarinnar.
Þetta fyrirkomulag tel ég heppilegra en það, sem nú er gert ráð fyrir í 2. gr. frum-
varpsins.

Samkomulagið á fskj. I tiltekur ekki hvaða aðilar skuli tilnefna 2 af 5 mönnum
i úthlutunarnefndirnar. Í 14. gr. frumvarpsins er svo fyrir mælt, að þeir skuli báðir
vera tilnefndir af atvinnurekendum, annar af Vinnuveitendasambandi Íslands og
hinn af Vinnumálasambandi samvinnufélaganna.

Ég er ekki samþykkur þessu og tel skiptinguna milli þessara tveggja sambanda
næsta broslega. Ég teldi eðlilegt að annar maðurinn væri tilnefndur af viðkomandi
sveitarstjórn eða skipaður af ráðherra eftir tilnefningu sveitarstjórnar. Sé aðild
Vinnuveitendasambands Íslands eins ekki látin nægja, tel ég rétt að samtökum at-
vinnurekenda - og þá einnig öðrum en þeim, sem hér eru nefnd, t. d. Félagi ísl.
iðnrekenda, - verði gert að koma sér saman um tilnefningu eins manns, en að
öðrum kosti verði hann skipaður af ráðherra.

Þá tel ég að hámark bótaupphæða ætti að vera hærra en ákveðið er í 18. gr.
frumvarpsins.

Atvinnuleysistryggingarnar eru sjálfstæðar tryggingar og ekki öðru háðar um
upphæð bóta en eigin fjárhag og tel ég því óeðlilegt að miða bótaupphæðir þeirra
við það, hvað greitt kann að vera í bætur úr einhverjum öðrum tryggingum. Í 15.

til 18. gr. frumvarpsins eru svo öflugir varnaglar við ofnotkun sjóðanna, að mér
virðist auðsætt að hámarkið megi vera mun hærra án nokkurrar hættu á mis-
notkun þeirra.

Haraldur Guðmundsson:
Ég lagði til í nefndinni, að hún miðaði tillögur sínar við það, að komið yrði á

fót sérstakri stofnun, atvinnu stofnun ríkisins, sem hefði með höndum bæði vinnu-
miðlunina og atvinnuleysistryggingarnar samkv. fyrirheiti ríkisstjórnarinnar. Stofnun
þessi skyldi jafnframt skrásetja allt það fólk á starfsaldri, sem vinnur í annarra
þjónustu, annast úthlutun atvinnubótafjár, er ríkissjóður leggur fram, og gera til-
lögur um ráðstöfun þess fjár, sem veitt er til atvinnujöfnunar. Enn fremur skyldi
stofnunin vinna að því, að sjá unglingum og öryrkjum fyrir atvinnu við þeirra
hæfi, mennta þá og þjálfa í samráði við aðra aðila, sem um þau mál fjalla. Loks
skyldi stofnunin hafa með höndum stjórn atvinnuleysistryggingasjóðs og yfirum-
sjón með greiðslu atvinnuleysisbóta samkv. fyrrnefndu fyrirheiti ríkisstjórnarinnar.
Á þenna hátt taldi ég að tryggja mætti, að megináherzlan yrði jafnan lögð á það,
að sjá öllu verkfæru fólki fyrir atvinnu, og að ekki yrði til þess gripið að greiða
atvinnuleysisbætur fyrr en þrautreynt væri, að önnur úrræði væru ekki tiltæk.

Meiri hluti nefndarinnar gat ekki fallizt á þessar tillögur mínar, taldi þær stór-
um víðtækari en fyrirheit ríkisstjórnarinnar og ákvað að semja tvö frumvörp, ann-
að um vinnumiðlun og hitt um atvinnuleysistryggingar.

Höfuðgalla frv. um atvinnuleysistryggingar tel ég þann, að öllum tekjum sjóðs-
ins skuli skipt upp á sérreikninga verkalýðsfélaganna. Afleiðing þess verður sú,
að á þeim stöðum, þar sem atvinna er lítil og stopul, hrökkva tekjurnar ekki til
að greiða atvinnuleysisbætur þær, sem lögin ákveða. Hins vegar má ætla, að þar sem
atvinnulíf er með blóma og miklar framkvæmdir, muni verulegar fjárhæðir safnast
i sérreikninga félaganna, m. Ö. o. mestur hluti tekna atvinnuleysissjóðs rennur þang-
að, sem minnst þörf er atvinnuleysisbóta, en þar sem þeirra er mest þörf, verða
tekjurnar tiltölulega minnstar. Ég tel að nokkur hluti af framlagi ríkissjóðs hefði
átt að ganga til þess að jafna metin og renna þangað, sem mest þörf er fyrir bætur
og minnst fé til að mæta þörfunum.

Nefndin taldi þó ekki fært að víkja frá því, sem í fyrirheiti ríkisstjórnarinnar
segir um þetta efni.

Samkv. 2. gr. frv. er gert ráð fyrir að stjórn sjóðsins sé skipuð sjö mönnum. Ég
tel ástæðulaust, að stjórnin sé svo fjölmenn, fimm eða jafnvel þrír ættu að nægja.
Í úthlutunarnefndum skulu samkv. 14. gr. eiga sæti, auk þriggja fulltrúa verkalýðs-
félags eða sambands, tveir fulltrúar frá atvinnurekendum, annar frá Vinnuveitenda-
sambandi Íslands, hinn frá Vinnumálasambandi samvinnufélaganna. Hvorki ríkis-
sjóður, sem leggur fram um helming fjárins, né sveitarfélagið, sem leggur fram
fjórðung, eiga þar nokkurn fulltrúa. Verði sá háttur á hafður, sem frv. gerir ráð
fyrir, tel ég, að ríkisstjórn ætti að skipa formenn nefndanna að fengnum tillögum
sveitarstjórna, en eðlilegast tel ég, að ríkisstjórn eða sveitarstjórn eigi fulltrúa i
úthlutunarnefnd og atvinnurekendur sameiginlega annan.
Í 7. gr. frv. er gert ráð fyrir, að iðgjöldum og öðrum tekjum atvinnuleysistrygg-

ingasjóðs sé skipt milli sérreikninga félaganna eftir starfsgreinum. Þetta tel ég óeðli-
legt og mjög óheppilegt. Ég tel eðlilegt að skiptingin sé þannig, að í sérreikning
hvers félags komi þau iðgjöld og framlög, sem greidd eru vegna vinnu félagsmanna
þess. Bætur vegna atvinnuleysis ber að greiða hverjum einum úr sérreikningi þess
félags, sem hann er félagi í, og virðist því auðsætt að sérreikningi þess félags
beri að fá þær tekjur, sem renna til sjóðsins hans vegna.

Nokkur atriði frv., sem minni þýðingu hafa, eru á annan veg en ég hefði kosið,
og mun ég gera nánari grein fyrir þeim við meðferð málsins á Alþingi.

Fylgiskjal I.

Aðilar gera með sér síðargreindan kjarasamning á grundvelli þess, að ríkis-
stjórnin heiti því, að lög verði sett um atvinnuleysistryggingar, enda feli lögin í sér
eftirfarandi atriði:
1. Stofna skal atvinnuleysistryggingasjóð og um hann sett löggjöf á þinginu, sem

kemur saman næst komandi haust, í samráði við verkalýðssamtökin og samtök
atvinnurekenda.

2. Framlög til sjóðsins vegna hvers tryggðs aðila verði sem svarar 1% af almennu
dagvinnukaupi Dagsbrúnarmanns fyrir unninn tíma, miðað við 48 klst. vinnu-
viku, frá atvinnurekendum, 2% úr ríkissjóði og 1% frá sveitarfélögum, er
greiðist frá 1. júni 1955.

3. Innheimtufyrirkomulagi skal skipa með lögum.
4. Sjóðurinn skal geymdur hjá Landsbanka íslands eða Tryggingastofnun ríkis-

ins, og þá undir sérstakri stjórn, er verkalýðssamtökin eigi fulltrúa i. Það, sem
innheimt er á félagssvæði og í starfsgrein hvers einstaks félags eða félaga sam-
bands, skal lagt inn á sérreikning þess félags eða sambands í sjóðnum. ÞÓ má
ákveða, að iðgjöld vegna félagsbundinna manna, er vinna utan heimilissveitar
sinnar, skuli greidd i reikning félags eða félagasambands heimilissveitarinnar
eða þeim varið samkvæmt ákvæðum 7. töluliðs.

5. Hámark og lágmark bótafjárhæða skal ákveðið með lögum og nánari ákvæði
um framkvæmd úthlutunar sett í reglugerð. Bótaréttur skal sannaður með vott-
orði vinnumiðlunar.

6. Úthlutun bótafjár fyrir hvert félag eða félagasamband sé undir stjórn nefndar,
sem skipuð er 5 mönnum, þrem frá verkalýðsfélagi eða sambandi, og tveimur
frá öðrum aðilum. Ef ekki næst einróma samkomulag varðandi úrskurði um
bótagreiðslur, getur hver einstakur nefndarmaður og hlutaðeigandi aðili áfrýjað
til tryggingaráðs, sem fellir endanlegan úrskurð um málið. Nefndirnar starfa
eftir reglugerð, er þær semja eftir fyrirmynd frá félagsmálaráðuneytinu eða
Tryggingastofnun ríkisins. Reglugerðin skal vera staðfest af ráðherra.

7. Nú er fé eigi fyrir hendi á sérreikningi félags eða sambands til greiðslu bóta,
og er þá heimilt að nota vörzlufé Tryggingastofnunarinnar (ca. 4 millj. kr.) í
þessu skyni. Er það fé þrýtur, er tryggingaráði heimilt að lána milli sérreikninga
með ábyrgð ríkissjóðs.

8. Lögin taka til kaupstaða og kauptúna með 500 (300) íbúa.
9. Lögin verða endurskoðuð eftir 2 ár í samráði við fulltrúa samningsaðila.

Fylgiskjal II.
Mannfjöldi í kauptúnum 1. desember 1955.

Grindavík, Grindavíkurhr. 633
Sandgerði, Miðneshr. 788
Njarðvík, Njarðvíkurhr. 964
Seltjarnarnes, Seltjarnarneshr. 941
Borgarnes, Borgarneshr. 771
Hellíssandur, Neshr. 332
Ölafsvík, Ólafsvíkurhr. 590
Grafarnes í Grundarfirði, Eyrarsveit 268
Stykkishólmur, Stykkishólmshr. 888
Búðardalur, Laxárdalsbr. 72
Flatey á Breiðafirði, Flateyjarhr. 75
Patreksfjörður, Patrekshr. 820
Bíldudalur, Suðurfjarðahr. 377
Þingeyri, Þingeyrarhr. 327

Flateyri, Flateyrarhr. 504
Suðureyri í Súgandafirði, Suðureyrarhr. 330
Bolungavík, Hólshr. 695
Hnífsdalur, Eyrarhr. 279
Súðavík í Álftafirði, Súðavíkurhr. 195
Djúpavík, Árneshr. 48
Drangsnes í Steingrímsfirði, Kaldrananeshr. 165
Hólmavík, Hólmavíkurhr. 407
Hvammstangi, Hvammstangahr. 307
Blönduós, Blönduóshr. 527
Skagaströnd, Höfðahr. 542
Hofsós, Hofsóshr. 306
Dalvík, Dalvíkurhr. 804
Hrísey, Hríseyjarhr. 287
Hjalteyri, Arnarneshr. 103
Svalbarðseyri, Svalbarðsstrandarhr. 57
Grenivík, Grýtubakkahr. 146
Flatey á Skjálfanda, Flateyjarhr. 106
Kópasker, Presthólahr. 87
Raufarhöfn, Raufarhafnarhr 397
Þórshöfn á Langanesi, Þórshafnarhr. 405
Höfn í Bakkafirði, Skeggjastaðahr. 66
Vopnafjörður, Vopnafjarðarhr. 322
Bakkagerði í Borgarfirði, Borgarfjarðarhr. 182
Egilsstaðir, Egilsstaðahr. 168
Eskifjörður, Eskifjarðarhr. 702
Búðareyri í Reyðarfirði, Reyðarfjarðarhr. 438
Búðir i Fáskrúðsfirði, Búðahr. 568
Kirkjubólsþorp í Stöðvarfirði, Stöðvarhr. 159
Þverhamarsþorp, Breiðdalshr. 72
Djúpivogur, Búlandshr. 305
Höfn í Hornafirði, Hafnarhr. 501
Vík í Mýrdal. Hvammshr. 325
Hvolsvöllur, Hvolshr. 133
Hella, Rangárvallahr ,..... 135
Stokkseyri, Stokkseyrarhr. 420
Eyrarbakki. Eyrarbakkahr. 494
Selfoss, Selfosshr. 1 339
Hveragerði, Hveragerðishr. 559

Kauptún alls 21 431

Fylgiskjal III.

Skrá yfir verkalýðsfélög í Alþýðusambandi Íslands og félagatölu þeirra í kaupstöð-
um og kauptúnum með 300 íbúa eða fleiri 1. jan. 1955:

REYKJAVÍK:
A. S. B., félag afgr.stúlkna í br.- og mjólkursölubúðum 188
Bakarasveinafélag Islands 49
Bifreiðastjórafélagið Hreyfill 645
Bókbindarafélag Íslands 107
Félag bifvélavirkja ca. 130

Félag bIikksmiða .
Félag garðyrkjumanna .
Félag Ísl. atvinnuflugmanna .
Félag ísl hljóðfæraleikara .
Félag isl. kjötiðnaðarmanna .
Félag ísl. nuddkvenna .
Félag ísl. rafvirkja .
Félag járniðnaðarmanna .
Félagið Skjaldborg .
Félag sýningarmanna við kvikmyndahús ca.
Flugvirkjafélag íslands .
Fóstra .
Hið Íslenzka prentarafélag .
Iðja, félag verksmiðjufólks í Reykjavík .
Landssamband ÍSl. sjálfseignarvörubifreiðastjóra }

26 vörubílstjórafélög .
Málarafélag Reykjavíkur .
Mjólkurfræðingafélag íslands .
Múrarafélag Reykjavíkur .
Nót, sveinafélag netagerðarmanna ca.
Prentmyndasmiðafélag Íslands .
Rakarasveinafélag Reykjavíkur .
Samband matreiðslu- og framreiðslumanna }

a) félag faglærðra framreiðslumanna
b) félag faglærðra matreiðslumanna . ca.
e) félag fiskiskipamatsveina
d) félag starfsfólks í veitinga- og gistihúsum

Sjómannafélag Reykjavíkur .
Starfsstúlknafélagið Sókn .
Sveinafélag húsgagnahólstrara .
Sveinafélag húsgagnasmíða .
Sveinafélag pípulagningarmanna .
Sveinafélag skipasmiða .
Verkamannafélagið Dagsbrún ca.
Verkakvennafélagið Framsókn .
Þvottakvennafélagið Freyja .

KAUPSTAÐIR:
Akranes:

Verkalýðsfélag Akraness

23
45
38

115
39
15

310
433
63
50
46
30

312
1358
560

108
23

157
30
18
13

230

1692
400
32
83
37
45

3600
1244
162

471
Akureyri:

Bílstjórafélag Akureyrar 152
Félag verzlunar- og skrifstofufólks 37
Iðja, félag verksmiðjufólks, Akureyri 327
Sjómannafélag Akureyrar............................ 208
Sveinafélag járniðnaðarmanna 44
Vélstjórafélag Akureyrar ca. 75
Verkakvennafélagið Eining........................... 271
Verkamannafélag Akureyrarkaupstaðar 448

Hafnarfjörður:
Bifreiðastjórafélagið Neisti ca. 25
Iðja, félag verksmiðjufólks 47

Sjómannafélag Hafnarfjarðar.. .. ca. 250
Verkakvennafélagið Framtíðin... .. .. .. ca. 520
Verkamannafélagið Hlíf..... .. .. .. .. .. .. .. .. . . ca. 680

Húsavík:
Verkakvennafélagið Von 151
Verkamannafélag Húsavíkur.......................... 275

Ísafjörður:
Verkalýðsfélagið Baldur..... .. .. .. .. . . .. . .. . 353
Sjómannafélag Ísfirðinga ca. 240
Vélstjórafélag Ísafjarðar 64

Keflavík:
Bifreiðastjórafélagið Fylkir 52
Iðnsveinafélag Keflavíkur 24
Verkakvennafélag Keflavíkur og Njarðvíkur 122
Verkalýðs- og sjómannafélag Keflavíkur ca. 450

Neskaupstaður:
Vélstjórafélagið Gerpir ca. 30
Verkalýðsfélag Norðfirðinga ca. 350

Ólafsfjörður:
Verkakvennafélagið Sigurvon 64
Verkalýðs- og sjómannafélag Olafsfjarðar 116

Sauðárkrókur:
Verkakvennafélagið Aldan 98
Verkamannafélagið Fram............................. 204

Seyðisfjörður:
Verkakvennafélagið Brynja........................... 66
Verkamannafélagið Fram ca. 150

Siglufjörður:
Verkakvennafélagið Brynja.... .. .. .. .. .. ca. 260
Verkamannafélagið Þróttur 548
Verzlunarmannafélag Siglufjarðar 32

Vestmannaeyjar:
Sjómannafélagið Jötunn 194
Vélstjórafélag Vestmannaeyja.. .. 188
Verkakvennafélagið Snót 268
Verkalýðsfélag Vestmannaeyja. 296

SíSLUR:
Árnessýsla:

Bílstjórafélagið Ökuþór, Selfossi 44
Verkalýðsfélag Hveragerðis, Hveragerði 111
Verkalýðs- og sjómannafél. Bjarmi, Stokkseyri 172
Verkamannafélagið Báran, Eyrarbakka 115
Verkamannafélagið Þór, Selfossi 86

Barðastrandarsýsla:
Verkalýðsfélag Patreksfjarðar, Patreksfirði 258
Verkalýðsfélag Tálknafjarðar, Tálknafirði ca. 30
Verkalýðsfélagið Vörn, Bíldudal 94

Dalasýsla:
Verkalýðsfélagið Valur, Búðardal 168

Eyjafjarðarsýsla:
Verkalýðsfélag Dalvíkur, Dalvík 153
Verkalýðsfélag Hrísey jar, Hrísey 72
Verkamannafélag Arnarneshrepps, Hjalteyri 35

Gullbringu- og Kjósarsýsla:
Verkalýðsfélag Grindavíkur, Grindavík ca. 250
Verkalýðsfélag Hafnahrepps, Höfnum ca. 50
Verkalýðs- og sjómannafélag Gerðahrepps, Garði 57
Verkalýðs- og sjómannafélag Miðneshr., Sandgerði 208
Verkalýðsfélag Vatnsleysustrandarhr., Vatnsleysuströnd 42

Húnavatnssýslur:
Verkalýðsfélag Austur-Húnvetninga, Blönduósi 132
Verkalýðsfélag Skagastrandar, Skagaströnd 165
Verkamannafélagið Hvöt, Hvammstanga 139

ísafjarðarsýslur:
Verkalýðs félag Bolungavíkur. Bolungavík 181
Verkalýðsfélagið Brynja, Þingeyri 137
Verkalýðs- og sjómannafélag Hnífsdælinga, Hnífsdal .. 91
Verkalýðsfélagið Skjöldur, Flateyri 156
Verkalýðsfélagið Súgandi, Suðureyri 104
Verkalýðs- og sjómannafélag Álftfirðinga, Súðavík ca. 100

Múlasýslur:
Verkakvennafélagið Framtíð, Eskifirði 26
Verkalýðsfélag Borgarfjarðar, Borgarfirði eystra 78
Verkalýðsfélag Skeggjastaðahrepps, Bakkafirði 25
Verkalýðsfélag Stöðvarfjarðar, Stöðvarfirði 47
Verkalýðs- og sjómannafélag Djúpavogs, Djúpavogi ca. 80
Verkalýðs- og sjómannaf. Fáskrúðsfjarðar, Fáskrúðsf. 173
Verkamannafélag Reyðarfjarðarhrepps, Reyðarf. .. ca. 100
Verkamannafélagið Árvakur, Eskifirði ca. 135
Verkamannafélag Vopnafjarðar, Vopnafirði 147

Mýrasýsla:
Verkalýðsfélag Borgarness, Borgarnesi 142

Rangárvallasýsla:
BiIstjórafélag Rangæinga, Hvolsvelli 19
Verkamannafélagið Dímon 36
Verkamannafélagið Rangæingur ca. 30
Verzlunarmannafélag Rangárvallasýslu, Hvolsvelli .... 22

Skaftafellssýsl ur:
Verkalýðsfélagið Jökull, Hornafirði 106
Verkalýðsfélagið Víkingur, Vík i Mýrdal 74

Skagafjarðarsýsla:
Verkakvennafélagið Báran, Hofsósi 35
Verkamannafélagið Flóki, Haganesvík ca. 30
Verkamannafélagið Farsæll, Hofsósi 89

Snæfellsnes- og Hnappadalssýsla:
Verkalýðsfélagið Afturelding, Hellissandi 62
Verkalýðsfélagið Jökull, Ólafsvík ca. 150
Verkalýðsfélagið Stjarnan, Grundarfirði ca. 120
Verkalýðsfélag Stykkishólms, Stykkishólmi 270

Strandasýsla:
Verkalýðsfélag Árneshrepps, Djúpuvík 55
Verkalýðsfélag Hólmavíkur, Hólmavík 149
Verkalýðsfélag Hrútfirðinga, Borðeyri 70
Verkalýðsfélag Kaldrananeshrepps, Drangsnesi 92

þingeyjarsýsla:
Verkalýðsfélag Grýtubakkahrepps, Grenivík . . . . . . . . . . . . 49
Verkalýðsfélag Þórshafnar, Þórshöfn 139
Verkamannafélag Raufarhafnar, Raufarhöfn 00

20


